
««ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 22-Ի N 2302-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ» 2015 ԹՎԱԿԱՆԻ ՆՈՅԵՄԲԵՐԻ 13-Ի ՀՕ-120-Ն ՕՐԵՆՔՈՎ ՆԱԽԱՏԵՍՎԱԾ ԾԱՆՈՒՑՄԱՆ ԵՆԹԱԿԱ ԳՈՐԾՈՒՆԵՈՒԹՅԱՆ ՏԵՍԱԿՆԵՐՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԼԻԱԶՈՐԱԾ ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆ ՃԱՆԱՉԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՍԵՊՏԵՄԲԵՐԻ 24-Ի N 895 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ

       
	1. ՀՀ կենտրոնական բանկ
	17.03.2022 

	
	N 15.1-07/0202-22

	Դիտողություններ և առաջարկություններ չկան:
	

	2. ՀՀ ոստիկանություն
	18.03.2022

	
	N 1/21/22042-22

	Դիտողություններ և առաջարկություններ չկան:
	

	3. ՀՀ էկոնոմիկայի նախարարություն
	25.03.2022

	
	N 01/4051-2022

	· Հայաստանի Հանրապետության կառավարության 2001 թվականի սեպտեմբերի 24-ի N 895-Ն որոշման մեջ փոփոխություն կատարելու մասին» ՀՀ կառավարության որոշման նախագծի 1-ին կետն առաջարկվում է խմբագրել հետևյալ բովանդակությամբ.
«1. «Հայաստանի Հանրապետության կառավարության 2001 թվականի սեպտեմբերի 24-ի ««Լիցենզավորման մասին» Հայաստանի Հանրապետության օրենքի կիրարկումն ապահովելու մասին» N 895 որոշման՝ 
1) 1-ին կետի 3-րդ ենթակետը շարադրել հետևյալ խմբագրությամբ.
«3) Հայաստանի Հանրապետության ֆինանսների նախարարությունը` աղյուսակի 15-րդ բաժնի 1-ին, 2-րդ, 3-րդ, 4-րդ կետերով.
2) 1-ին կետը լրացնել 3․1-րդ կետով՝ հետևյալ բովանդակությամբ․
3.1)  Հայաստանի Հանրապետության Էկոնոմիկայի նախարարությունը՝ աղյուսակի 6-րդ բաժնի 6-րդ և 18-րդ բաժնի 1.1-ին կետերով․», միաժամանակ խմբագրելով նաև նախագծի վերնագիրը։
	Ընդունվել է, կատարվել են համապատասխան փոփոխություններ:

	«Առևտրի և ծառայությունների մասին»  օրենքում փոփոխություններ կատարելու մասին» օրենքի  նախագծի վերաբերյալ առաջարկություններ չկան։
	

	4. ՀՀ արդարադատության նախարարություն
	29.04.2022

	
	N //18531-2022

	 «Հայաստանի Հանրապետության կառավարության 2001 թվականի սեպտեմբերի 24-ի N 895 որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ առարկություններ չունենք:

	

	5. ՀՀ ոստիկանություն
	08.06.2022

	
	1/21/50446-22

	Ի կատարումն 25.05.2022 թվականի Ֆինանսատնտեսական նախարարական կոմիտեի թիվ ԿԱ/152-2022 Արձանագրության 7-րդ կետի հանձնարարականի՝
ՀՀ կառավարության լիազորված պետական կառավարման մարմին ՀՀ ոստիկանությանը ճանաչելու հնարավորության հարցի վերաբերյալ դիտողություններ և առաջարկություններ չկան, եթե ինկասացիոն ծառայությունների գործունեությանն առնչվող գործառույթը ՀՀ ոստիկանությանը վերապահելու դեպքում վերջինիս հատկացվի լրացուցիչ հաստիքներ:
	ՀՀ ֆինանսների նախարարության կողմից ՀՀ ոստիկանությանը ներկայացվել է վիճակագրական տվյալներ և հիմնավորումներ՝ ինկասացիոն ծառայությունների գործունեության մասով ՀՀ կառավարության լիազորված պետական կառավարման մարմին ՀՀ ոստիկանությանը ճանաչելու հնարավորության հարցը առանց լրացուցիչ հաստիքների տրամադրման քննարկելու համար:

	6. ՀՀ ոստիկանություն
	27.06.2022

	
	1/21/56603-22

	Նկատառումներ
Համաձայն «Ոստիկանության մասին» օրենքի 2-րդ հոդվածի՝ Ոստիկանության խնդիրներն են ապահովել` 
1) մարդու անվտանգությունը՝ սույն օրենքով նախատեսված դեպքերում. 
2) հանցագործությունների ու վարչական իրավախախտումների նախականխումը, կանխումը և խափանումը. 
3) հանցագործությունների հայտնաբերումը և բացահայտումը, քրեական գործով նախնական քննությունը.
 4) հասարակական կարգի պահպանությունը և հասարակական անվտանգությունը, 
4.1) ճանապարհային երթևեկության անվտանգությունը. 
5) սեփականության բոլոր ձևերի հավասար պաշտպանությունը. 
6) սույն օրենքով նախատեսված սահմաններում ֆիզիկական և իրավաբանական անձանց իրենց իրավունքներն ու օրինական շահերը պաշտպանելիս օգնություն ցույց տալը։ 
Ոստիկանության վրա այլ խնդիրներ կարող են դրվել միայն նշված օրենքով։ 
Նույն օրենքի 14-րդ հոդվածի համաձայն՝ Ոստիկանությունը զենքի պահպանման և օգտագործման նկատմամբ վերահսկողություն իրականացնելիս պարտավոր է՝ 
1) օրենքով սահմանված կարգով լիցենզիա տալ քաղաքացիական և ծառայողական զենք ու դրա փամփուշտներ ձեռք բերելու, առևտրի, հավաքածուներ կազմելու և հավաքածուներ ցուցադրելու համար, քաղաքացիական և ծառայողական զենք պահելու, պահելու և կրելու, օգտագործելու, նշված զենքն ու փամփուշտները ներկրելու կամ արտահանելու, ինչպես նաև Ոստիկանությունից ժամանակավոր օգտագործման համար ստացված մարտական հրաձգային զենքերի առանձին տեսակներն ու մոդելներն օգտագործելու թույլտվություններ.
 2) վերահսկել քաղաքացիական և ծառայողական զենքի, դրա փամփուշտների, ինչպես նաև արդյունաբերական կիրառման պայթուցիկ նյութերի շրջանառության օրենսդրությամբ սահմանված կարգի պահպանումը։ 
«Ինկասացիայի մասին» օրենքի 4-րդ հոդվածի համաձայն՝ ինկասացիոն գործունեությունը՝ 
1. Հայաստանի Հանրապետության տարածքում ինկասացիոն գործունեություն է համարվում որպես ձեռնարկատիրական գործունեություն իրականացվող կանխիկ դրամի ընդունումը, փոխադրումը (տեղափոխումը) և հանձնումը (ինկասացիա): Ինկասացիոն կազմակերպությունները կարող են իրականացնել նաև կանխիկ դրամի ժամանակավոր պահպանություն: 
2. Ինկասացիոն գործունեություն կարող են իրականացնել միայն «Լիցենզավորման մասին» Հայաստանի Հանրապետության օրենքով սահմանված կարգով ինկասացիոն ծառայությունների մատուցման գործունեության լիցենզիա ունեցող առևտրային իրավաբանական անձինք, որոնց կանոնադրական կապիտալը կազմում է առնվազն 20 միլիոն դրամ: 
3. Ինկասացիոն կազմակերպությունները և նրանց մասնագիտացված աշխատակիցներն իրենց գործառնական պարտականությունները կատարելու համար իրավունք ունեն օգտագործելու քաղաքացիական և ծառայողական զենք, իսկ առանձին դեպքերում՝ Ոստիկանության կողմից ժամանակավոր օգտագործման համար հատկացված մարտական զենքի առանձին տեսակներ: Ինկասացիոն գործունեություն իրականացնող կազմակերպությունների աշխատակիցների կողմից օգտագործվող քաղաքացիական և ծառայողական զենքի տեսակը, ձևը, մոդելը և քանակը սահմանում է կառավարությունը։ 
Հիմք ընդունելով վերը նշված իրավակարգավորումները` ինկասացիոն ծառայությունների գործունեության լիցենզավորման իրավունքը Ոստիկանությանը վերապահելու առաջարկը, գտնում ենք, հիմնավորված չէ, քանի որ նախ պետք է նշել, որ ինկասացիոն գործունեությունն իրենից ենթադրում է ձեռնարկատիրական գործունեություն, որն իրականացնում է կանխիկ դրամի ընդունում, փոխադրում (տեղափոխում) և հանձնում, այսինքն՝ ֆինանսական գործունեության հետ աղերսվող գործառույթ, որի իրականացման կազմակերպումը դուրս է Ոստիկանության գործառութային պարտականություններից: Բացի այդ, ոլորտի նկատմամբ պատշաճ հսկողությունը կամ վերահսկողությունը պահանջում է ոլորտի՝ ֆինանսատնտեսական գործունեություն իրականացնելու նեղ մասնագիտական գիտելիքներ, ինչպես նաև ձեռնհաս աշխատակիցներով համալրված մասնագիտացված ստորաբաժանման առկայություն:
Հարկ է նշել, որ առաջարկում բացակայում է նաև ինկասացիոն ծառայության լիցենզավորումը Ոստիկանությանը վերապահելու նպատակը, իսկ եթե նույնիսկ ենթադրենք, որ այն հետապնդում է ինկասացիոն ծառայության անվտանգության բարձրացման նպատակ, ապա դա նույնպես պետք է լինի հիմնավորված և անհրաժեշտ է ներկայացնել ծառայության նկատմամբ կատարված կամ ենթադրվող հանցագործությունների վիճակագրության դինամիկան։ Բացի այդ, «Ինկասացիայի մասին» օրենքի 4-րդ հոդվածի համաձայն, որպես անվտանգության երաշխիք, ինկասացիոն ծառայության աշխատակիցներին գործառութային պարտականություններն իրականացնելիս, իրավունք է վերապահվել՝ օգտագործելու քաղաքացիական և ծառայողական զենք, իսկ առանձին դեպքերում՝ Ոստիկանության կողմից ժամանակավոր օգտագործման համար հատկացված մարտական զենքի առանձին տեսակներ:
Նշվածից կարելի է ենթադրել, որ ինկասացիոն ծառայության աշխատակիցների կողմից գործառութային պարտականություններն իրականացնելիս զենքի ամրակցում ոչ թե պարտադիր է, այլ՝ հայեցողություն, այսինքն՝ օրենքը չի բացառում և չի արգելում ինկասացիոն գործունեության իրականացումն առանց զենքի: 
Միաժամանակ, Ոստիկանության կողմից արդեն իսկ իրականացվող քաղաքացիական և ծառայողական զենքի արտադրության, զենքի առևտրի լիցենզավորման, զենքի ձեռք բերման թույլտվությունների տրամադրման գործառույթով պայմանավորված ինկասացիոն ծառայության լիցենզավորման իրավունք վերապահելը հիմնավորված չէ, քանի որ Ոստիկանության կողմից տրվող լիցենզիաներով և թույլտվություններով իրականացվող գործունեությունն էականորեն տարբերվում է ինկասացիոն ծառայության գործունեությունից, քանի որ ի տարբերություն ինկասացիայի, այն անմիջականորեն առնչվում է քաղաքացիական և ծառայողական զենքի շրջանառության հետ: 
Ինչ վերաբերում է անվտանգության բարձրացմանը, ապա Ոստիկանությունը, անկախ որևէ ոլորտի լիցենզավորում իրականացնելու լիազոր մարմին լինելուց, օրենքով նախատեսված կարգով իրականացնում է հանցագործությունների ու վարչական իրավախախտումների նախականխում, կանխում և խափանում:

	Ընդունվել է:

	7. ՀՀ էկոնոմիկայի նախարարություն
	23.06.2022

	
	01/10385-2022

	ՀՀ էկոնոմիկայի նախարարությունը ինկասացիոն ծառայությունների գործունեության մասով ՀՀ կառավարության լիազորված պետական կառավարման մարմին ՀՀ ոստիկանությանը ճանաչելու հնարավորության վերաբերյալ առարկություններ չունի։
Միաժամանակ առաջարկում ենք «Հայաստանի Հանրապետության կառավարության 2001 թվականի սեպտեմբերի 24-ի N 895 որոշման մեջ փոփոխություն և լրացում կատարելու մասին» նախագծի 1-ին կետի 2-րդ ենթակետով լրացվող նոր 14-րդ ենթակետից հանել «6-րդ բաժնի 6-րդ կետ» բառերը և «Հայաստանի Հանրապետության կառավարության 2005 թվականի դեկտեմբերի 22-ի N 2302-Ն որոշման մեջ փոփոխություններ կատարելու մասին» ՀՀ կառավարության որոշման նախագծում «ՀՀ Էկոնոմիկայի նախարարություն» բառերը փոխարինել «ՀՀ ոստիկանություն» բառերով։
	Ընդեւնվել է ի գիտություն

	8. ՀՀ ֆինանսների նախարարություն
	28.06.2022

	
	01/28/11692-2022

	Ի կատարումն 22.06.2022 թվականի թիվ 02/16.9/19969-2022 հանձնարարականի՝ «Հայաստանի Հանրապետության կառավարության 2001 թվականի սեպտեմբերի 24-ի N 895 որոշման մեջ փոփոխություն և լրացում կատարելու մասին»  ՀՀ կառավարության որոշման նախագծի (այսուհետ՝ Նախագիծ)  վերաբերյալ, հայտնում ենք, որ ՀՀ էկոնոմիկայի նախարարության և ՀՀ ոստիկանության կողմից ինկասացիոն ծառայությունների գործունեության մասով ՀՀ կառավարության լիազորված պետական կառավարման մարմին ճանաչելու հնարավորության հարցի վերաբերյալ ներկայացվել են վերջնական դիրքորոշումները (կցվում են):
ՀՀ էկոնոմիկայի նախարարությունը ինկասացիոն ծառայությունների գործունեության մասով ՀՀ կառավարության լիազորված պետական կառավարման մարմին ՀՀ ոստիկանությանը ճանաչելու հնարավորության վերաբերյալ առարկություններ չունի և առաջարկում է  համապատասխան փոփոխություններ կատարել նաև Նախագծում:
 Ըստ ՀՀ ոստիկանության կողմից ներկայացված դիրքորոշման՝ ՀՀ կառավարության լիազորված պետական կառավարման մարմին ՀՀ ոստիկանությանը ճանաչելու հնարավորության հարցի վերաբերյալ ինկասացիոն ծառայությունների գործունեության լիցենզավորման իրավունքը Ոստիկանությանը վերապահելու առաջարկը հիմնավորված չէ և դուրս է Ոստիկանության գործառութային պարտականություններից: 
Հաշվի առնելով ներկայացված դիրքորոշմները, խնդրում ենք Նախագիծը հանել շրջանառությունից: 

